
Timersorneq C - 2022 

 

1. Ilinniartitsissutip inissisimanera 

Ilinniartitsissummi timersornermi timi atorlugu ingerlataqarneq aallaaviuvoq aammalu 

pinngortitalerinermik peqqissutsimillu ilisimatusarnermik aamma inulerilernermik 

inuiaqatigiinnillu ilisimatusarnermik ilinniartitsissutini ilisimasat ilanngunneqarlutik. 

Ilinniartitsissummi timi atorlugu ingerlataqartarnerup peqqinnissamut siamasinnerpaamik 

isigalugu pingaaruteqassusianik paasinnittoqartarpoq. Timersornermi piginnaasat aalanermik 

nuannarisaqarneq misilittagaqarnerlu timeq aalanissamullu periarfissat pillugit 

ilisimasaqartitsilersarput. Ilinniartitsissut assigiinngiiaartitsineq itisilerinerlu aqqutigalugit 

atuagarsornerullu ilanngunneratigut timersornerup kulturimi naleqqassusianik 

paasisaqarfiusarpoq, tassani Kalaallit Nunaat Kalaallit Nunaanni timeq pillugu qangalili 

kulturia pinngortitamilu timersornermik ingerlatsineq isiginiarlugit immikkut inissisimalluni. 

 

2. Ilinniartitsissummi siunertat 

Ilisimasat piginnaasallu 

Ilinniartut timersornermi tunngaviusumik piginnaasaqassapput timimillu ilisimasaqassallutik 

aamma aalanerit atorneqarsinnaasut atorsinnaassavaat. Ilinniartut aammattaaq timi atorlugu 

ingerlataqarnerit peqqussutsimut siamasinnerpaamik paasillugu pingaaruteqassusiat pillugu 

ilisimasaqassapput. 

 

Ilikkagaqartarnermi sulinermilu piginnaasat 

Ilinniartut sungiusartarnermut, peqqissutsimut timersornermullu tunngatillugu atuagarsorneq 

timersornerlu ataatsimoortissinnaassavaat, timikkut pisinnaasani piviusorsiortumik 

immikkullu tamarmik anguniagassiorsinnaassapput aammalu nammineq anguniakkat 

angunissaannut anguniagaqarlutik sulisinnaassallutik. Ilinniartut aammattaaq timersornermik 

ilinniartitsinerup avataani timersornermik ingerlatitseqqissamut periarfissanik 

paasisaqarsinnaassapput. 

 

Inuttut inuillu akornanni attaveqaqatigiittarnermi piginnaasat 

Ilinniartut uleqatigeeriaatsini assigiinngitsuni peqataavissinnaassapput aammalu aalasarnerup 

nuannersuanik timilu atorlugu inooriaatsimik allanik pilerilersitsinissamut 

tunngaveqassallutik.  

 

Kulturikkut inuiaqatigiillu akornanni piginnaasat 

Ilinniartut timersornerup kulturikkut pingaaruteqassusia aammalu maannakkut 

oqaluttuarisaanermi naleqassusia pillugit qisuariaateqarsinnaassapput, minnerunngitsumik 

tassunga ilanngullugu Kalaallit Nunaanni timersornermik qangalili ingerlatsisarnernik 

ilisimasaqarneq aqqutigalugu.  

 

3. Ilikkagassatut anguniakkat imarisaalu 

3.1 Ilikkagassatut anguniakkat: 

Ilinniartut uku piginnaalissavaat: 

a) timersuutini toqqakkani ingerlatsinernilu piginnaasaqalissaput, taakkunanilu 

piginnaasaqarfiit uku isiginiarneqassapput 1) arsamik pinnguarneq 2) nipilersorneq, 

nipit aalanerlu aamma 3) qangalili timersuutit nutaallu, 

b) timi pillugu paasisimasaqassapput 

c) Timersuutini sungiusarnernilu taaguutit pingaarnerit ilisimalissavaat, 

d) Kalaallit Nunaanni timersornermik timimillu kulturimi qangalili ingerlanneqartartut 

ilisimalissavaat, 

e) timi atorlugu ingerlatsinerup inooriaatsillu peqqissutsimut pingaarutaat pillugit 

paasisinnaassavaat, 

f) timimik misiliinerik ajornanngitsunik ingerlatsisinnaassapput ilisiamasaqarlutillu 

g) timersornermi inissisimanernik ileqqurissaarnermillu ilisimasaqassapput, 

h) kissassarnermut pilersaarutinik suliaqarsinnaassapput ingerlatsisinnaallutillu, 

i) tunngaviusumik sungiusarnermut pilersaarutinik suliaqarsinnaassapput 

ingerlatsillutillu aamma 

j) nammineq timikkut sungiusarnissamik suliniummik suliaqarsinnaassapput, 

ingerlatsisinnaassapput nalilersuisinnaassallutillu. 

 

3.2 Ilinniartitsissutip imarisai pingaarnerit 

Ilinniartitsissutip imarisai pingaarnerit ukuupput: 

a) Ingerlatsinerit timikkut pisinnaasanik siuarsaasut, 

b) timersuutit timersornermillu ingerlatsinerit tamatigoortut taakkunani timermik 

aqutsisinnaaneq assarlu atorlugu timersorsinnaaneq isiginiarneqassallutik, 

c) timersornermut misilitsinnermullu tunngaviusumik tunngaviit, 

d) sungiusarneq, inooriaaseq timersornermillu ingerlatsisarnerit pillugit pinngortitamik 

peqqissutsimillu ilisimatusarnermi aamma inulerinermi inuiaqatigiinnillu 

ilisimatusarnermi tunngaviusumik taaguutit, 

e) Kalaallit Nunaanni timi pillugu kulturimi qangali ingerlataat pinngortitamilu 

timersornermik ingerlatsinerit. 

 

3.3 Ilassutitut ilinniakkat 

Ilinniartut taamaallaat pingaarnertut ilinniakkat atorlugit ilikkagassatigut anguniakkat 

angusinnaassanngilaat. Pingaarnertut ilinniakkat saniatigut ilinniartitsissutuni assigiingitsuni 

allani pingaarnertut ilikkagassanut atassuteqartitsilersumik ilassutitut ilinniakkat ilaapput. 

Tamanna aqqutigalugu ilinniartut suliaqarfimmi ilisimasaat annertusisinneqassaaq, aammalu 

ilinniaritsissummi periarfissanik paasisimalerlutik. Ilassutitut ilinniakkat ilinniartut 

suleqatigalugit toqqarneqassapput. Ilassutitut ilinniakkat pingarnertut ilinniakkatulli Kalaallit 

Nunaanni nunanilu tamani pissutsinut sapinngisamik annertunerpaamik 

atassuteqartinneqassapput. 

4. Ilinniartitsinerup aaqqissuunneqarnera 

4.1 Ilinniartitseriaatsimi periutsit 

a) Ilinniartitsinerni ilinniartut ilinniakkani qaffasissusiat ilisimasaallu 

aallaavigineqassapput. 

b) Ilinniartitsineq imatut aaqqissuunneqassaaq ilinniartitsisut ilinniartullu akornani 

ilikkagaqartarnermi oqaloqatigiittarnerattut sapinngisamik isikkulerlugu. 

c) Ilinniartitsineq imatut aaqqissuunneqassaaq ilinniartitseriaatsit assigiinngitsut 

paarlakaajaanneqassallutik. 

d) Ilinniartitsineq imatut aaqqissuunneqassaaq ilinniartut soqutigisaat pisariaqartitaallu 

isiginiarneqassallutik, taaamaalilluni ilinniartut ilinniartitsissutip 

pissanganartuuneranik, naleqquttuuneranik soqutiginartuuneranillu 

misigisaqarnissamut periarfissinneqassallutik. 

e) Ilinniartitsineq imatut aaqqissuunneqassaaq ilinniagaqarnerup ingerlanneqarnerani 

sammisanilu ineriartortitsinermi ilinniartitsissut siuariarfiussalluni, tassa 

ilinniartitsissummi oqaatsit oqariartaatsillu ineriartorfiussallutik, taamaalilluni 

ilinniartut namminneerlutik suliariaaseqarnissamik ajornakusoortunillu 

eqqarsartarnissamut piffissap ingerlanerani sungiusarneqassallutik. 

f) ilinniartitsineq imatut aaqqissuunneqassaaq inuiaqatigiinnut avatangiiserisanut 

annertunerpaamik attuumassuteqalersillugu. 

 

4.2 Suleriaatsit 

Ilinniartitseriaatsini allanngorartitsineq siuariartortitsinerlu pisuni tamani 

tunngavigineqassaaq. Ilinniartitsineriaatsinni ilinnikkanut tunngatillugu 

assigiinngiiaartitsisoqassaaq, kisiannili aamma ilinniartut assigiinngiiaarneri, taakku 

ilikkagaqariaasiat pisariaqartitaallu annertuumik isiginiarneqassallutik. Ilinniartitseriaatsit 

allanngorartinneqassapput, taamaalilluni atuagarsorluni, ingerlataqarluni misileraallunilu 

sulineq isiginiarneqassallutik, kisiannili ingerlatsilluni timersorneq annertunerpaamik 

pingaartinneqarluni. Ilinniartitsineq imatut aaqqissuunneqassaaq ilinniartut ilinniartitsinermi 

oqaatsinik siullertut oqaasillit aappaattullu oqaasillit isiginiarneqarlutik. 

 

Ilinniartitseriaatsini aaqqissuussaaneq nikerartinneqassaaq, tassunga ilanngullugit klassini 

ilinniartitsineq, nammineerluni sulineq, marlukkaarluni suleqatigiiaarlunilu sulineq. 

Ilinniartitseriaatsit ilinniartut suliaqarfimmi oqaasiannik, qisuariartarnerannik 

ajornakusoortunillu eqqarsarsinnaassusiannik ineriartortitsisut isiginiarneqassapput. 

 

Ilinniagassanik pingaarnernik suliaqarneq timimik aqutsisinnaaneq arsamillu aqutsisinnaaneq 

isiginiarlugit timersuutinik timersornermilu ingerlatsinernik tamatigoortunik isiginninniarluni 

imatut aaqqissuunneqassaaq, piginnaasaqarfiit 1) arsarneq, 2) timersorneq, nipit aalanerlu) 

aamma 3) qangali timersuutit nutaallu ukiut tamaasa piffissami ilinniartitsivimmi 

ingerlataqarnerup minnerpaamik 20 procentiutillugit. 

 



 

 

 

 

 

202/452 

4.3 It 

Ilinniartut ilinniartinneqarnerminni atussavaat atortut digitaliusut assigiinngitsut, 

timersornermi ingerlassat misissoqqissaarnerinut nalilernerinullu, assersuutigalugu 

programmiliornermut atatillugu. Sungiusarnermik suliniummut atatillugu sakkut digitaliusut 

naapertuuttut atorneqassapput, assersuutigalugu paasissutissanik katersinermut, 

paasissutissanik suliarinninnermut, ullorsiusiornermut paasissutissanillu ujarlernermut. 

 

4.4 Ilinniartitsissummi oqaatsit 

Ilinniartitsineq imatut aaqqissuunneqassaaq ilinniartut ilinniartitsissumi oqaatsinik aammalu 

ilinniartitsissummi oqariaatsinik paasinnittarnerat atuisarnerallu aaqqissuussamik 

ineriartortinneqarluni. Ilinniartitsineq imatut aaqqissuunneqassaaq ilinniartitsissutit siulianni 

oqaatsinik oqariaatsinillu ilinniartut piffissap ingerlanerani 

paasinnilluarsinnaatikkiartortillugit atuisinnaalluartikkiartortillugillu. 

 

4.5 Ilinniartitsissutinut allanut atassuteqartitsineq 

Ilinniartitsineq imatut aaqqissuussineqassaaq piffissap ilaani suliaqarfiit akornanni 

sulisoqartarluni aammalu ilinniartitsissutini allani ilisimasaqarfinnik sanilliussisoqartarluni. 

 

5. Nalilersuineq 

5.1 Ingerlaavartumik nalilersuisarneq 

Ilikkagassatut anguniakkat ilinniartitsissummi ingerlaavartumik nalilersuinernut 

tunngaviupput. Ilinniartut ataasiakkaat ataatsimut naliliineq tunngavigalugu 

nalilerneqartassapput, tassani timersornermi inuillu attaveqaqatigiittarneranni piginnaasat 

atugarsornikkullu ilisimasat ilaassallutik. Ilinniartut atuagarsornermik namminerlu 

sungiusarnermik ingerlatsinermik ataqatigiissitsisinnaassusiat naliliinermut ilaassapput. 

Suiaassutsit ilanngutitillugit siuaassutsillu assigiinngiiaartillugit tunngavigalugit ilinniartut 

ataasiakkaat nalilersorneqassapput. Ilinniartut ilinniartitsissummi killiffiannik 

ilisimatinneqartassapput. 

 

5.2 Misilitseriaaseq 

Timersornermi qaffasissuseq C-mi inaarutaasumik misilitsittoqassanngilaq. 

  


